


Kákí ositániwak óma é wícihiwécik 
ókik dmsmca (Daniel McIntyre St. 
Matthews Community Association).

Anikik Winnipeg Architecture Foundation, móna kékwán 
kaskicikéwak, éwícihiwécik óma ta kiskénitákoki éko ta minwápisikik 
é takoki óhi itowa wáskáhikana óta Winnipeg éko ékwéniw wéci 
nókotániwaki óhi ta kiskinawátonániwak awina kákí ositát óhi.

Awasimé kiskénitamona anihi oci Winnipeg kayité wáskáhikana, étastamiskák wásakám 
misiwé wanawítimik, éko awina kákí ositát óhi wáskáhikana, óté itápi winnipegarchitecture.ca.

Óma Jacob Penner Park kákí ositániwak 1894, éko 
ásay awasimé 125 askíya é itámakak! Éko mína, éyako 
máwaci anima péyak kanawénitawaskíy nistom óta 
étokotowa kákí ositániwaki Winnipeg. Ispík nistom kákí 
páskiténikáték, Notre Dame Park kí isinikátamwak. 
Kákí askíwaki nántaw 1900s, anima askíy kisipák anta 
kanawénitaskiy ékota kákí wíkicik wésám piko anihi 
Icelandic kákí yá atotécik ininiwak. Inikok ká ati itániwak 
anima kanawénitamaskíy ki ati má méskwacinákon 
éki ati yá ositániwaki ita wáskahikana ta wíkinániwaki 
éko mína anihi nanátok atáwéwikamikwa. 2013 kákí 
askíwak, anima kinawénitaskíy kí ná nahísitániwan, éko 
anohc nanátok isi otamiyihona ita takona, tókának ta 
tasi métawákéyan, ta sóskaciwéyan ititipinaskisina ta 
kikiskaman, éko mína ita ká tasi mámawi kistikániwaki 
kékwána ita ki wápatén! Pimitisaya óma ká ati 
itasinástahikáték askíwasinahikan ta kiskénitaman 
kékwána kayásk otánák oci óma kici óténák ká 
takok kanawénitaskíy!

N ATAWÁPA M IK ISK ÉN I TA  JACO B  PEN N ER  PARK!

776 Victor Street

Kákí ositániwak 1905, miscétwá kípé ániskó wéká méskwacisítániwan óma wáskahikan máka nété nawac 
cíkic takóc itápiyani, kika wápatén ita píwápisko ménikanis éko ita ta wanawí apinaniwak. Ayíw óma takóc 
ká kikamok “síkawiskéw asawapiwin” isinikátéw. Wésá piko ékotowa kí takonwa tanto wáskáhikanik anihi 
kákí ositániwaki cíkic mistikamak ékota ta oci asawápatakik máti képé nókoninik címána. Éko mína ékota 
kikamona píwápisko ápákwásowinahikan tápé piko anta anima ká nipwamok wakitikamik. Papéyatak 
kakinawápata anima oskicí éko ki kiskénitén ná kékwán ká ápatak ta ositániwak ékwéniw!

Jacob Penner Kakéyaskwánápisk

2000 kákípé askíwak, kí miskwacinikátamwak óma ita Jacob Penner Park isi é kisténi kiskisitotawácik óhi ininiwa 
óta kákí takosininit tápwé atoskénit Winnipeg. Penner awa Omayakwésiw óta kákípé takosit Winnipeg óma kákí 
askíwanik 1906. Kici okimáwin wanasowéwina kí atoskátam éki ayamihitamawát kotaka ininiwa piko ita ité oci 
kawisk kita tipahamácik piko ké itatoskécik éko kawisk wáskáhikana kita á ayácik ita.

Winnipeg Falcons

Anikik Winnipeg Falcons opimátawíwak oci kiskénimáwak anohc kákísikák óma kákí askíwak April 1920 
ékí paskinákécik osáwápisko sakáskahon óté Olympic Hockey ká itakik, ékí paskinawácik 12–1 anihi 
Sweden oci. Anikik Falcons wésám piko ékwanik Icelandic Canadians ita kákí métawécik. Ékwanik ókik 
opimátawíwak mwác oci pakitináwak kita métawécik anima Winnipeg pimátawíwi mawinéwitowin kákí 
itakik anima piko oci óté ékípé ototécik akámaskík. Ékwani ki mamawinitowak wistawaw pakan ta tasi 
mawinéwitocik óma ká pimátawinániwak éko é papámáskowépahikécik. Miscét anikik opimácawísak ita 
kákí métawécik kí natawi wícihiwéwak óté kákí kici nótinitnániwak akámaskík World War One ká itakik. 
Anikik Falcons kítwám kákí máci mánawi métawécik papámáskowépawikéwin 1919 éko 1920 kákí natawi 
paskinákécik Winter Olympics! Nisto anikik opimácawisak Falcons anté kí wíkiwak ékospík Agnes Street.

764 Victor Street

Óma miko-asiníkan kí ápatan ta ositániwak kákí askíwak 1915 éko ékota Olafur éko Sigrid Bjornson kí wíkiwak. 
Olafur awa kí takosin óta Winnipeg óté oci Iceland ékípé itotapikawit ayinánéw piko méskwác é tatwáskínét, éko 
1897 kákí akimit askíy ékwáwa awa Icelandic Canadian máwaci wina nistom éki kísitát pásici kiskinawamákéwina 
maskikíya éko natahiwéwina éki natawi kiskénitak University of Manitoba ká itakik. Papéyatak máscikóstáni 
kakinawápata anima kákí isi wawésitániwak wáskahikan misiwé. Takóc anté itápiyani kika wápatén “miséki-
wásénamwin” é oci ákowástahikáték anihi ápákwásowinótikosa éko asiníkan wawésisicikana anta níkan 
wásakám anima iskwátém.

766 Victor Street

Nistom anima kákí tipénitakik 766 Victor Street opakwésikanikéwak. Gudmunder Thordarson éko 
wícéyámákana óta kí wíkiwak éskwá pimipanitácik nanátok Scandinavian pakwésikana é osiyácik nété 
Sherbrook Street. Óma kákí ositácik wáskáhikan asiníkan kí ápaciyéwak éko anté kisipák cípo kospácawikamikos. 

794, 796 éko 800 Victor Street

Anikik Icelandic mistikonápéwak náspic kí nakacitáwak kékwána é ositácik mistikwa piko é ápacitácik. 
Kiwápatén anihi nété ispimik ékí wáwanikatayak napakitakwa kita wawésiwinákoki anta wáskáhikinik. 
Kisápsin papéyatak itápiyani anté ispimik anima wáskáhikan, kika wápamaw napakitaki písim é isinákok ita 
éko áyítawáyik ita kisipá mwéci mistiko mistatimostikwána ésinákoki ékí yá ositániwaki ita, é wawésinákoki 
mistiko sításkonikana éko mína kotaka mistiko wawésicikana.  

Atáwéwikamikos

Óhi atáwéwikamikosa kí ati miscétinwa óta Winnipeg cá cíkic ita ká isi wíkicik óhi ománotéwak ékí 
takoki. Ékí atáwákécik tótásápoy, pakwésikana éko nanátok mícima, éká tátékác ta itotéyan anihi kici 
atáwéwikamikwa ta nátaman ékwaniw. Ayíw mawaci ékí minwénitakik ispík ité é itotécik anikik awásisak 
ita ká apinit síwicísa. 

Ákosiwina ká Paminakik Kiskénitamona

Anima ákosiwikamik Health Sciences Centre (Ákosiwina ká Paminakik Kiskénitamona) ékota tápwépiko 
akámiskánák ká tokak oci Jacob Penner Park. Kayásk óma ita kákí oci itámakak ta takok ákisowikamik aspin oci 
1884. Óma kapé askiwak, átit anihi nistom ita kákí ositániwaki wáskáhikana kiyá nistinikátéwa éko kotakiyi oskáyi 
nanátok ákosiwikamikwa ita kí ati yá ositániwana. Anohc ká kísikák, anima Health Sciences Centre (Ákosiwina ká 
Paminakik Kiskénitamona) éyako máwaci péyak ékotowa é misák ákosiwikamik óta é takok Canada. 

Winnipeg ká tasi nitáhikiyácik mistikwa éko ká paminácik tasi atoskéwinak

1984 kákí askíwak, anté Jacob Penner Park kákí nistom pítikwamik kistikánikamikok kákí máci 
nitáhihikiyácik nanátok mistikwa éko ékota wanawítimik kí isi ataskitáwak ékí nákaciyácik kawisk kita 
nitáhikicik. Pításté kistikáni wáskahikanik éko kistikana ápacitániwanwa ta oski kistikéniwaki éko ta 
nitáhítániwaki nanátok mistikwak. Óta kici óténák ká nócicikécik anikik okistikéwak nanátok itowa mistikwa 
kí ká koci kistikéwak máti ké nitáhikinihit óta. Apók kákí ayácik ité anihi piko tá kistikécik kita nitáhikiyácik 
mítosa! Miscét anihi ká wápamacik óta ká cimasocik misiwé Winnipeg mítoswak ékoté anihi kákí tasi 
kistikániwaki éko kákí nitáhikitániwaki. Inikok 1930 é akimit askíy, kakinaw óhi kistikéwikamikwa éko 
kistikéwina kí átawatáwak ité anohc ká oci nócicikécik ékwani péyakwan isi nété Assiniboine Park ká itakik. 

Verona Mámawikamikosa, 730 Victor Street
Kákí miskwaténitak ta isícikáténik wáskahikan Edgar Prain

Anima Verona Mámawikamikosa kákí masinayak kita isinákoninik ká miskwaténitak ta isítániwaninik wáskahikana 
Edgar Prain éko kákí ositániwak 1911. Nisto kospatawina ká takoki óhi itowa mámawikamikosa kí miscétinwa 
ékotwa awa písim kákí akimit 1910s–1920s. ayíw anihi ká oci isinikátéki ká-kospátawínániwaki éká ita ékí oci 
takoki anihi ká ispipanitápániwaki éko tapé nícipaniki pímáwatásowina. Ana okicitwáwisiw otáspasinayikéw 
éko cikástécicikana kákí ositát Charle Thorson ótá kí wíkiw Verona. Thorson awa wína ácimáw ékí táspasinayak 
anihi pisiskiwi anisininíkána ta iténitákosinit Snow White and the Seven Dwarfs éko mína Bugs Bunny.

Wáskahikana anté Victor Street

Óhi wáskáhikana anta Victor Strét wésam piko kákí ositániwak 115 askíya ásay ispaninwa. Miscét anihi 
wáskáhikana kí tipánitamwak anikik óté kákípé isi átaskícék Winnipeg oci Iceland. 

758 Victor Street

Óma asiníkán wáskáhikan nanátok kí awésitániwan. É kayásinákoki mistiko sítakonikana anta níkán 
ákawástéhikana nókonwa, mwéci anihi itowa óté akámaskík kákí isinákok Greek mámawitowikamikwa! 
Kisáspin cíkic papéyatak ká kinawápatamani, kika wápátén asíníkán éki ápataki tápiskóc watapíwat 
ésinákok, éko mína ékota é wáwiyénákok wásénamawin, éko é ispításkwaki anihi anta níci wakitikamik ká 
kikamoki napakitakwa ékí wáwiyé kínikásikáwátéki.

Pinésiwiskotéw Wáskotéwikamikt
Kákí niskinawácitát ta isinákoninik éyako mmp Architects

Anima Power Plant (Pinésiwiskotéw Wáskotéwikamik) kákí ositániwak 1972 kita oci kísowikáték éko ta 
wásténikécik ká atoskécik nanátok anihi ákosiwikamikwa. Wina éká ita ininiwak ta itotécik ta natawi 
pítokécik ta natawi papámotécik ita, ékwani kí mamátáwinákohisítáwak éyako. Éko tánisi éténitaman 
ésinákok anima wáskáhikan?

Métawéskamik éko Sóskaciwénák Titipitápánáskaskisina é Ápacitáyan

Anima Jacob Penner Park ká itakik kayásk ká oci nanátok itápatak ékwani ásay awasimé mitátomitanaw 
askíya. Apiwina ita astéwa awiyak ta tasi anwépit kita ayamicikét, ité ta isi papámotániwak, éko nanátok 
métawéwinák ta ápacitáyan. Apók mína péyakwá kita papámátakániwak kí takon ita. Éko anohc ká kísikák 
áyaháwa anta takonwa kita papámátawícik awásisak nanátok tókána ta métawákécik éko soskaciwána 
nanátok itowa. 

Mámawi Kistikéwinák

Kakinawápata anihi anta mistikawata ká astéki ápitaw anima kinawénitamaskík-kiwápatén ná ita kékwána 
kita nitáhikiki? Mámawi kistikéwinák óma, ita ókik ininiwak ká wíkicik éká kistikécik kistikácikana, maskikíya 
éko nanátok wápikwaníya. Ékwáni péyakwan tápiskóc anima anta kákí cimaték pitikwamik ká tápitawi 
kísowásték kistikánikamik, máka wínawáw anikik ininiwak nákacitáwak ékwéniw móna wina anikik kici óténák ká 
atoskawácik okistikéwak. 

Wellington School, 690 Beverly Street
Architect W.J. Enns

Máwaci nistom óta ékí ositániwak kiskinahótowikamik 1898. Inikok ita ékí ati miscéticik ininiwak, ékwaní 
kí ati tápitawi nakisítáwak anima kiskinahótowikamik mína. Anima anohc ita ká cimaték Wellington 
School, ékí ositániwak ita kotak kayité kiskinahótowikamik mána kákí takok, éko kí ositániwan óma 
anohc ita ká wápatamék 1972. Ispík mína kítwám kákí nakisítániwak anima kiskinahótowikamik éko kí 
masinastahikátéw “kici wawésináko” wápatiniwéwin anta asicitak (mwéci táspasinahikéwin) éko kákí 
ositácik ikoy otisináko iténitamowininiwak. 


